
DISKUSSJONI SOCJALI:
IL-HADD TA’ KULHADD?

[I-Kummissjoni Pastorali Dwar id-Dinja tax-Xoghol illum organizzat konferenza bit-tema
il-Fadd: ta’ kulhadd?’

Meta kien ged jindirizza din il-konferenza, Monsinjur Anton Gouder, Pro-Vigarju
Generali, gal li Alla bierek u gaddes is-seba’ jum. Alla ordna lill-bniedem biex jistrieh u li
ebda persuna ma titthaddem fjum il-Fadd. Monsinjur Gouder qgal li dan juri bi¢-car |-
aspett socjali tar-religjon taghna, fejn Alla jpoggi lill-bniedem u lid-dinjita’ tieghu, kif ukoll
il-bzonn tal-bniedem biex jistrieh, fic-Centru tas-socjeta’.

Fid-diskors tieghu Monsinjur Gouder spjega li dan ma ffissirx li -Hadd ma naghmlu xejn,
izda ghandu jkun jum li fih wiehed jirikonoxxi min halqu, jaghmel attivitajiet ta’
solidarjeta’, kif ukoll attivitajiet li jkomplu johorgu I-kreattivita’ tal-individwu. Monsinjur
Gouder sahaq li fil-hajja tal-lum hemm bzonn naraw x’'inhuma I-prijoritajiet taghna, skont
il-valuri taghna. Qal li ghandu jkun il-bniedem |-ewwel u gabel kollox, u mieghu |-familja
tieghu.

Matul il-konferenza diversi kelliema ressqu I-punti taghhom dwar dan is-suggett, u jekk
fil-hajja li ged nghixu llum hux possibbli inhallu x-xoghol barra mill-jum tal-Hadd. Ghal
dan is-seminar attendew id-Direttur Generali tal-Malta Employers Association, is-Sur Joe
Farrugia, is-Segretarju Generali tal-UHM, is-Sur Gejtu Vella, is-Segretarju Generali tal-
GWU, is-Sur Tony Zarb, u rapprezentanti mill-MUT u I-GRTU.

llkoll gablu li n-natura tax-xoghol ta’ whud mill-haddiema ma tippermettix li ma jahdmux
iI-Fadd, u dan ghax tinvolvi Certu servizzi essenzjali fil-pajjiz, bhall-pulizija, suldati,
tobba, haddiema flukandi u ristoranti e¢¢. 1zda |-mistogsija krucjali hi — se nestendu kull
tip ta’ xoghol bhala servizz li hemm bzonn isir il-Fladd?

Is-Segretarju Generali tal-GWU, Tony Zarb qal li llum ghad hawn haddiema |li mhux biss
jkollhom jahdmu |-Hadd, izda wkoll jahdmu aktar minn tminn sighat fil-gurnata u
minghajr hlas doppju.

Min-naha tieghu Gejtu Vella, Segretarju Generali tal-UHM, qal li huwa essenzjali li
jinstab bilan¢ fl-aspetti ekonomic¢i u socjali. Gejtu Vella gal li jhoss li fpajjizna llum I-
ekonomija hija pridominanti u ged ninsew |-aspett socjali a skapitu tal-familja Maltija.

Fr William Bartolo, Chairman tal-Kummissjoni Pastorali dwar id-Dinja tax-Xoghol, qal li
filwagt li llum qged infakkru |-jum ghal xoghol xieraq u di¢enti, ftit huma dawk li ged
jirrealizzaw Ii I-mistrieh huwa essenzjali biex ix-xoghol ikun xieraq. Huwa appella lill-
unions biex jharsu dan I-aspett fil-ftehim kollettiv li jaghmlu fisem il-haddiema.

